
ТОЖИК ТИЛИ ШЕВАЛАРИДАГИ ЎЗБЕКЧА ЎЗЛАШМАЛАР ҲАҚИДА МУЛОҲОЗАЛАР
        Маълумки, ўзбек ва тожик халқлари қадимдан бир заминда яшаб келади. Шу боис ҳам улар шу даражада аралаш-қуралаш бўлиб кетганки, қайси бири тожик ёки ўзбек эканлигини англаб олиш қийин. Республикамизнинг Фарғона, Зарафшон, Тошкент, Қашқадарё ва Сурхондарё сингари водийларнинг кўпгина туманларида икки халқ вакилларининг бир манзилда дўст-иноқ бўлиб яшаётганлигининг гувоҳи бўлишимиз мумкин. 

        . Ўзбек ва тожик халқларининг доимий мулоқоти туфайли уларнинг луғат бойлиги таҳлили Алишер Навоий томонидан бошлаб берилган қиёсий типологик метод асосида тадқиқ этиш ишлари  А.К.Боровков, В.С.Расторгуева,  Ҳ.Ғуломов, М.Мирзаев, Н.Шаропов, К. Юсупов, Э.Шодиев, Д.Ишондадаев сингари олимлар томонидан самарали равишда давом эттирилган. Аммо ҳалигача икки халқ ўртасидаги лисоний алоқалар тўлиқ ўрганилган дея олмаймиз. Хусусан икки тил шевалари вакиллари нутқида ўзлашмалар тадқиқотчилар эътиборидан четда қолиб келмоқда.
        Ҳар қандай адабий тил луғат таркиби шевалардан озиқланади ва бошқа тиллардан сўз ўзлаштириши орқали бойиб боради. Тожик тилига туркий тилига хос сўз ва терминлар кириб келиши ёки ўзбек тили лексикасида учрайдиган форсий сўз ва терминларнинг қўлланиши  иккала тил луғат фонди миқдорининг кенгайишига олиб келади.

        Биз ушбу ишимизда Қашқадарё вилояти Китоб туманида яшовчи тожик халқи вакиллари нутқида ўзлашган ўзбекча сўз ва терминлар  таҳлилини имкон даражасида ёритишга ҳаракат қиламиз. 

       Икки халқ бирга истиқомат қилаётган шундай манзилларадан бири Китоб тумани ҳисобланади. Уч томондан тоғлар билан ўралган туман ҳудудида  ўзбек ва тожик халқлари дўсту биродар, қавм-қариндош бўлиб кўп асрлардан бери яшаб келмоқда. Туманнинг Жавзобод, Гулшан, Қавзахонаи поён, Деҳнави поён, Варганза, Обиканда, Ошиқон, Сумак, Жавз, Матмони поён, Матмони боло,  Аспи духтар, Сиёб, Деҳнави боло, Қавзахонаи боло, Шўт каби қишлоқлари ҳамда туман марказида ўзбек ва тожик халқлари аралаш яшайдилар. Шу боис ҳам икки халқ вакиллари нутқида ўзбек-тожикча сўз ва терминлар баб-баровар ёки вариантдорлик, синонимик ҳолатда қўлланиб келинмоқда. 

    Албатта, ушбу ҳудуддаги тожик шеваларига ўзбек тилининг таъсири бир хил эмас, деб ўйлаймиз. Туманнинг Гулшан, Варганза, Ошиқон, Обиканда каби қишлоқларида ўзбек ва тожиклар аралаш ҳолда яшашлари ёки ўзбек тилида сўзлашувчи қишлоқлар билан чегарадошлиги боис ўша ҳудудлар аҳолиси билан имконияти кўпроқлиги сабабли ўзбекча ўзлашмалар бошқа ҳудудларга нисбатан салмоқли улушни ташкил қилади. Аммо ўзбек тилида сўзлашувчи манзиллардан узоқроқ бўлган  Жавз, Сумак, Матмон ва бошқа қишлоқлар аҳолиси нутқида ўзбекча ўзлашмалар юқоридагиларга нисбатан камроқ учрайди.
       Тожик тилининг шимолий гуруҳ шеваларига кирувчи мазкур ҳудуднинг тожик тилида сўзлашувчилар нутқида бошқа шеваларга нисбатан ўзбекча сўз ва терминлар кўпроқ қўлланади. Бунинг асосий сабабларидан бири икки халқ вакилларининг асрлар давомида бир заминда яшаб келаётганлиги ҳамда дўстлик, қўшничилик ва қариндошчилик сингари алоқаларнинг мунтазам давом этиб келаётганлигидадир. Шу билан бирга ўзбекча ўзлашмалар кириб келишининг яна бир омили мавжудки, бу республикамизнинг мустақилликни қўлга киритиши билан чамбарчас боғлиқдир. Бу жараённинг жадаллашуви давлат тили ҳисобланган  ўзбек тилининг жамиятнинг барча соҳаларига кириб келиши ва унинг амалда қўлланилишига кенг йўл очди. Бу бевосита расмий иш юритиш ҳужжатларни, маъмурий бошқарув органлари ҳамда радио-телевидения ва матбуот билан чамбарчас  алоқадордир.
         Мазкур ҳудуд лексикаси бўйича олиб борган кузатиш ва таҳлиллар натижасида ўзбек тилидан ўзлашган лексикаларни қуйидаги лексик семантик гуруҳлар (ЛСГ)га бўлиб ўрганиш мумкинлигини тақозо этмоқда: 

     1. Қариндошлик билан боғлиқ ЛСГ: ота-она(Имсол отем 63ба, онем 60 ба медарон), буви-бобо(Ман баччи бивему бовом будам),  апа-ака(Ман ду акою, ду апаю, як додар дорам), қайноға(Инкас акема қайнағош), қайнсингил (Қайсингили ман духтари нағз), келин(Пешаз соли нав мон келин овардем), уруғ-аймоқ(Инкаса уруғ-аймоқашон мўл будас), бўзбола(Ина ҳозир вахти бўзбалагеш-дия), бўйдоқ(Вая ҳоли ду бачи бўйдоқаш ҳаст), қаршиқудо(Ҳар дуйи ҳамин авлод  а азал қаршиқудо), бўла//бўлавачча(Ин одам бўлаваччи ман мушуд), катта//катта она(Каттешона онеш ўзбек) ва б. 
     2. Уй-рўзғор буюмларини ифодалавчи ЛСГ: чўмич(Чўмича мўл дегба назан), қошиқ(Ҳозира вахтба ёшо дас кати нею қошуқ кати авқот мехўран), қирғич(Савзию кадуя а қирғич гузарондан даркор буд), мантуқазон (Забони гова мантуқазонба пухта хўри хуна мўл мекунад), қайчи (Қайчи тез будас қариб дастама бурида будам), найқошуқ(Ҳамсойимо ду найқошуқ рўған бурд)   ва бошқалар.
      3. Озиқ-овқат номларига хос ЛСГ: ғилвинди(Ғилвинди-я пагоҳиба хўри будасдия), қаймоқ(Ин гова қаймоқаш нағз будас), атола(Атола то остоная мегўн), қалинтўппа(Қалинтўппая отим нағз мебинан), қовурдоқ(Гўшти қовурдоқ бошад биёред), овқати суюқ(Овқати суюқ бошад биёред), қуймоқ(Иди қурбонба занако қуймоқ мепазан), шопирма(Шопирма карда ҳамсоё кати хўрдем), ярма(Жава бурда ярма карда бияр), оқшоқ(Набудаба оқшоқкатиям ош пухтан мумкин), қайла(Маъракаба якум авқоташ қайла буд) ва б.
      4.Нон маҳсулотлари билан боғлиқ ЛСГ: қат-қат//қатфатир(А бозор нони қатфатир овардам), чалпак(Чалпаката онед хурад, гуфта дувойе бад кардан), ёрма(1. Ёрма-тошнинг устига қўйиб пишириладиган нон(Кўҳба ёрма хўрдем), 2. Буғдойни ҳалиса учун тегирмон ёки тошда майдалаб келиш (Гандума ёрма карда биёр), элак(Орда элак кард), чўғдон(Хамира чўғдонба мечаспонем) кабилар.
      5.Мева ва сабзавотларга оид ЛСГ: қорамуруд(Як яшук қорамуруд чинда бозор бурда фурухтам), шафтолуқоқ(А шафтолуя мулигиша як халта шафтолуқоқ кардем) қорапўчоқ тарвуз(Тарбузи қорапучоқа зимистонба сақла мекунем), қаролу(Порсол баҳарба сад дона ниҳоли қаролу шинонда будам), қаражангжол (Ду жў токи қаражангжол коридам), мурудқоқ(Мурудқоқа жушонда хўри дилба фойдиш ҳас) ва ҳ.
      6.Ҳайвонот оламини ифоаловчи ЛСГ: ёлдум (Ин аспа ёлдумаш дароз будас),  қўйтикон (Гусфандоба қўйтикон часпидас), қаталоқ(Ҳаво гарм шавад, говоя қаталоқ мегирад), қисир соғлуқ(Ин бозор якта қисир солуқа бурда мефурушам), қўшоқ(Чупоно бўзо-йе зойедаги-я қўшоқ карда межўшан),  қўриқхона (Қуруқхонаба ҳар хел ҳайвоно ҳас), дўққи (Шира дўққи зада рўғанаша мегиран), бўғоз(Гўсфандо-йе бўғуза яхчаба ҳай нагў, бача мепартояд), қўчқор (Қучоро-йе чори-я то моҳи августа жудо карда бони мекунем),   ва шу каби. 
     7. Қушлар номлари билан боғлиқ ЛСГ: қарға (Ҳамсоёмо карғадак хаваркаши мекунад), бўдана//бўдина (Ҳар чоршанбе бўдинабозо ғунча мешун), тустовуқ (Тарафи моба тустовуқ несту ўрдак ҳаст), қирғий(Қирғи-я дида чумчуқо-я ҳаммиш таги бутта даромад), қашқилдоқ (Рўғани қашқилдоқ шамоллаба даво), бургут(Бургуто баройе моли худмурда мебияд), чумчуқ(О давки чумчуқо гандума зер кард) ва б.
       8. Ўсимликларга оид ЛСГ: чойқуруқ//чойқуйруқ(Жойи қумзорба чойқуруқ мўл мешуд), кампирчапон(Заминамоба кампирчапон мўл шудас), ирғай(Таёқи чупоно а ирғайдия боройи ҳамин бақувват), момоуруғ(Ина момоурўға урўқаша дигар кардан даркор), момочучук(Момочучука гулаш хушрў будай), кўкўти//кокўти(Чойе кўкўтиги давлиная мефурорад) ва б.  
       9. Йилқичилик билан боғлиқ ЛСГ: ёлдум(Аспи ёлдума ёлаш дароз будас), тўқумшуллуқ(Аспойи туқумшулука улоқиба тайёр  карда намешуд), тўқум(Тўқума а дида асп мўлтар харба мезанан), узанги (Узанги аспа сал калтатар карда тед), улоқи(Аспи улоиба жава мўлтар те), қошоқон(Якта пишти аспа қошоқ кун), қочов(Аспи қочов будас ин), ва б.
   10. Деҳқончилик билан боғлиқ ЛСГ: кетмон//кетман(Кедмона бияр, замин занем), теша(Памидора теша кардана вахташ омад), катта теша//калантеша(Калантеша кати чуқури кардан осон), бўлиқ(Ганнум бўлиқ буромадас-а),  қатқалоқ//қапоқак(Замин бади борон боридан қатқалоқ шудас) ва бошқалар.
      11. Асбоб-ускуналарни ифодаловчи ЛСГ: қоштеша(Устоё қоштеша кати гул мебуроранд), қайроқ(Санги қайроқ кати қирови корда мегиран), чолғу(Алафои дашта чолғукати медаврад), чақмоқ(Бади чақмоқ задан борон сах меборад), тиргакчўб(Дарахтойи серҳосила шохошба тиргакчўб мондем), қармоқ (Қармоқкати майи доштан зўр-дия ), кетмандаста(А дарахти бед кетмандаста буридам) ва ҳ.
      12. Тегирмон ва жувоз билан боғлиқ ЛСГ: тирқиш(Қудрат тирқиша биёр у, гуф мерем-у!), тирчак//тиргак чўп(Тиргак чўпа орсиячи дор гуфт), отёғоч (Отёғочи жувоза дигар кардан даркор), чақловуқ(Санги орсия-я чақловуқ кати мечинем), қоравулак(Барои ўқи жувоз қоравулак ёрдамчи шуда хизмат мекунад), қўшарато(Отем қушарато сохта халқба ёрдам додан) ва ҳоказо.
      13. Тана аъзоларига хос ЛСГ: билак(Билакаш ғафс будас), юрак(Ин бача-я юракаш набудас), кўка//курак (Куракашба зада худаша манаман гуфта нишон дод), сирт(Сирти миён кушода монда шамол задас), бел(Белаш бақувват будас), ўпка(Ўпкиш тамом шудаги), қош(Қошаш сиё будай), қўлтуқ(мора дида, чупон кайфам парид, ки ўпкеша қўлтуқ кара омад), бош (Бош амон бошад ҳаммиша меёбам) ва бошқалар.
      14. Маросим ва халқ ўйинлари номлари билан боғлиқ ЛСГ:қўрғон// қўрғонбозӣ(Бачо даштба қўрғонбозӣ мекардан), чертибозӣ(Чашма  баста чертибозиӣ мекардем), ҳамсоятовоқ (Рафту омади ҳамсоятавоқи дорем), қалпоқ тутанак(Даври ёшиба галаги шуда қалпоқ тутанак бозӣ мекардем), сус хотин(Заною духтаро сус хотин бозӣ мекардан) ва б.
      15. Кийим-кечак номлари билан боғлиқ ЛСГ: бўғма(Онем-а ҳамма куттешона фасонаш бўғмача), қуроқин//қуроқ кўрпа(Келиноба дастурхони қуроқин мекунан), қўлпанжа//қўлжилоб(Бачо барфбозӣ кардасоги вахтба қўлпанжа мекунан), қўшёқа(Пештар зано куртошона фақат қўшёка пасон када медўхтаги), ўғрикисса(Зано халаташонба ўғрикисса медузонан)  ва б.
     16. Инсонларга хос характер хусусиятини ифодаловчи ЛСГ: бетутуруқ (Ин баччи бетутуруқ будас), даюс(Даюс вай одам ҳамин хел кор кард-мӣ?), эзма(Инқадар ин  эзма нашав), чақимчи(Ҳамсойи ёнангимо чақимчи, ҳарчиза хавар мекашад), бузмакор(Жўрем бузмакориба якум жо)  ва шу сингарилар.
     17. Касаллик номлари билан боғлиқ ЛСГ:  қорасон(Молойи қорасон шудаги-я кушта месўзонану хокистараша гўр мекунан), қорапўчоқ(Ин касали қорапўчоқ шудаги), имизак(Вақти зимистонба омада имизаккасал шудас),   ва б.
     18. Тўқиш билан боғлиқ ЛСГ: ўйнағуч(Ўйнағичаша хушрў накардас), гул ўгирак(Куртаба гул ўгирак буроардас), сағрипўш(Сағирпўшаша дигар кард), тўқум(Тўқимгул духтам), қилигак(Қиличакаша калта бурордас), дукчи(Дукчиба тос дузондам) ва ҳ.
     19. Дурадгорликни ифодаловчи ЛСГ: пойтеша(Устоё потишакати чубойе калона метарошидан), қиринди(Тароша-я қириндиша сухтанба бурд), калантеша//катта теша(Катта теша-я инжа биёр), қошёғоч(Усто қошёғоча зўр карда будас), ўлчак(Қаду бараша ўлчак карда шудам)  ва бошқалар. 
     20. Тақинчоқ ва заргарликка хос ЛСГ: узук(Узуки вай тилло будас), билакузук(Ҳоли келинба билакузук гирифтан даркор), тиллоқош(тиллоқоши келинамо хушрў будас), сирға(сирғеша қиммат гирифтас), бўйинбалдоқ (Бўйинбалдоқойи пештарадак  ҳозиро нест), минчоқ(ҳозира духтаро минчоқ намукунад), кўзмунчоқ(Банди дасташба кўзмунчоқ бандед, бо чашм нарасад) ва ҳоказо.
     21. Тикиш билан боғлиқ ЛСГ: бигиз(Кўнадўзи-я нонаш а нўги бигизу сўзан аст), чапон(Зимистонба мардако чапон мепўшан), ёстуқ(Келину домода хонешба ёстуқа мўл мекунан), парёстуқ(Парёстуқба хобрафтан мазза-дия), попур(Ҳозир зано кастуми попурин пушидасойен), кўк//чок(Манзура-я чокашон хушрў будас), тикувчи(Ин духтар тикувчиба мерафтас) ва бошқалар.
     22.Ижтимоий-сиёсий терминлар билан боғлиқ ЛСГ: қолоқ(Даври қадимба чиқатар бойёя қолоқ кардаги), мустақиллик(Мустақиллика шарофаташ кати ҳаммажо обод шуд), ривожланиш(Ҳозир замон ривожлани карда рафсос), сайлов(Сайловба-ям кам монд-а?), йиғилиш(Пага маҳаллаба йиғилиш будай),   ва ҳоказо.
     23.Ҳарбий соҳага хос ЛСГ: бошлиқ(Баччема бошлиғаш одами сахт будас), қаровул(Қаравуло-баям осон не, шабу рўз тик мистон), қуролдош (Мана жўраҳои қуролдошам худди акою додар барин), милтиқ(Авчиё милтиқ-ки ав мукунад), тепки(Милтиқа тепкеша зер када наметонам), чақирув қоғаз(писарамба чақирув қоғаз омада буд), ярадор(Рашидбобо а жанг ярадор шуда омадаги), қароқчи(Қароқчи вая а ра задас), қилич(Қиличбози-я давраш не ҳозир) ва ҳоказо.
     24.Санаш ва ҳисоб сўзларини ифодаловчи ЛСГ: юз(Илоҳим юзба даройед), бир(Ин бир кам дунё будас), биринчи(Вай биринчи муҳаббаташ ёдашба овард), иккинчи(Ин кор иккинчи даража), беш(Ман нарди бозиба фақат шиш беш мепартом) ва ҳоказо.
     25.Ҳаракат ва ҳолат билан боғлиқ жараёнларни ифодаловчи ЛСГ:  оқидан(оби шаршара пастба нишиб шуда меоққад), ўсидан(ниҳоли дарахта баҳорба кори, нағз меўсад), қотидан(Инжаба қоти карда наист), эзидан (Шарманда карда езаша гирондан даркор), сўкидан(А худаш гузашт сўкидан гирифт)  ва б.
      Мазкур ҳудудда яшовчи тожик тилида сўзлашувчилар нутқига ўзлашган ўзбекча лексималар асосан феъл(суя кадан, танла кадан, жўнати кадан), от(кетмон, теша, қошиқ, қаймоқ, қайроқ), сифат(суюқ, бузуқ, силлиқ, егри, ҳуркак), сон(бир, икки, уч, юз), модал(бирдан, пичи, анча, жўрта, сира) сўз туркумларига хослиги билан ўзига хос аҳамият касб этади.
      Хуллас, икки тилли бир халқ ҳисобланмиш ўзбек ва тожик тиллари лексикасидаги ўзлашмаларни тадқиқ этиш қиёсий тилшунослик кенг долзарб масалаларидан бири ҳисобланади. Хусусан, мустақиллик шарофати билан бу алоқалар янада тезлашиб ва мустаҳкамланиб бормоқда. Айниқса сўзлашув нутқига хос ўзлашмаларни тадқиқ этиш тилшунослик фани олдидаги муҳим масалалардан бири ҳисобланади.
